
BILTEN ENFOMASYON SOU VAKSEN

Vaksen Polisakarid kont Nemokok
(PPSV23): Sa Ou Dwe Konnen

Many Vaccine Information Statements
are available in Haitian Creole and other
languages. See www.immunize.org/vis

Anpil Bilten Enfomasyon sou Vaksen disponib
nan lang Anglé ak nan lot lang. Gade nan
www.immunize.org/vis

1 | Poukisa moun dwe vaksinen?

Vaksen Polisakarid kont Nemokok (PPSV23)
kapab anpeche maladi nemokoksik.

Maladi nemokoksik vle di nenpot maladi bakteri
nemokok yo lakoz. Bakteri sa yo kapab lakoz anpil
kalite maladi, tankou nemoni, ki se yon enfeksyon
nan poumon. Bakteri nemokok yo se youn nan koz
nemoni ki pi kouran.

Anplis nemoni, bakteri nemokok yo kapab lakoz tou:

* Enfeksyon nan zorey

* Enfeksyon nan sinis (nen)

* Menenyjit (enfeksyon nan tisi ki kouvri sevo a ak
mwal epinye a)

* Bakteryemi (enfeksyon nan san)

Nenpot moun ka trape maladi nemokoksik, men
timoun ki poko gen laj 2 zan, moun ki gen seten
pwoblem medikal, granmoun 65 lane oswa pi gran,
ak moun ki fimen sigaret yo gen pi gwo risk.

Pifo nan enfeksyon nemokosik yo pa grav. Men, kek
nan yo ka lakoz pwoblém alontém, tankou domaj
nan sevo oswa pet kapasite pou tande. Menenjit,
bakteryemi, ak nemoni ke maladi nemokoksik lakoz
kapab motel.

[ 2 | Ppsv23 ]

PPSV23 pwoteje kont 23 kalite bakteri ki lakoz
maladi nemokoksik.

Yo rekomande PPSV23 pou:

* Tout granmoun laj 65 lane oswa pi gran,

* Nenpot moun ki gen 2 zan oswa pi gran ki gen
séten pwoblem medikal ki ka lakoz plis risk pou
maladi nemokoksik.

Pifo moun bezwen sélman yon doz PPSV23. Yo
rekomande yon dezyem doz PPSV23, ak yon lot
kalite vaksen kont nemokok yo rele PCV13 pou
seten gwoup ki gen pi plis risk. Pwofesyonel swen
sante ou kapab ba ou plis enfomasyon.

Moun ki gen 65 lane oswa pi gran ta dwe pran yon
doz PPSV23 menm si yo te deja pran youn oswa
plizye doz vaksen an anvan yo te vin gen 65 lane.

3 Pale ak pwofesyonél swen
sante ou

Di founise swen vaksen ou an si moun k ap resevwa

vaksen an:

* Te fé yon reyaksyon alé¢jik apré yon premye doz
PPSV23, oswa si li te fé nenpot aléji grav oswa
motel.

Nan séten ka, pwofesyonel swen sante ou kapab

deside pou ranvwaye vaksinasyon PPSV23 ou an pou

yon lot randevou.

Moun ki gen maladi ki pa grav tankou yon rim,
kapab vaksinen. Anjeneral moun ki malad nan fason
modere oswa gravman dwe tann jiskaske yo geri
anvan yo pran vaksen PPSV23.

Pwofesyonel swen sante ou kapab ba ou plis
enfomasyon.

vaksen an

* Apre PPSV23 a, sa ka rive ou gen po ko ou wouj
oswa doule kote yo bay piki a, sansasyon fatig,
lafyev, oswa doule nan misk.

Pafwa moun yo endispoze apre pwosedi medikal yo,
vaksinasyon an ladan tou. Fé pwofesyonél swen sante
ou konnen si ou santi vetij, oswa si vizyon ou chanje
oswa si ou tande boudonman nan zorey ou.

Menm jan ak nenpot medikaman, gen yon ti risk tou
piti pou yon vaksen lakoz yon reyaksyon al¢jik grav,
lot blesi grav oswa lanmo.

5 | E si gen yon pwoblém grav?

Yon reyaksyon alejik grav kapab prezante apre
moun ki vaksinen an kite klinik la. Si ou we siy yon
reyaksyon alejik grav (itike, enflamasyon nan figi
ak goj, difikilte pou respire, yon batman ke rapid,
toudisman oswa febles), rele 9-1-1 epi mennen
moun lan nan lopital ki pi pre a.

Pou lot siy ki enkyete ou yo, rele pwofesyonel swen
sante ou.

Yo dwe rapote reyaksyon yo nan Sistém pou Rapote
Reyaksyon Negatif Vaksen (VAERS, Vaccine Adverse
Event Reporting System). Anjeneral pwofesyonel swen
sante ou ap fe rapo sa a oswa ou kapab fe li pou kont ou.
Vizite sitwéb VAERS la nan www.vaers.hhs.gov oswa
rele nan 1-800-822-7967. VAERS la se pou deklare
reyaksyon yo sélman, epi anplwaye VAERS yo pa bay
konséy medikal.

Translation provided by the New York City Department
of Health and Mental Hygiene

4 Risk yon reyaksyon ak ]

6 Kijan mwen kapab
aprann plis?

* Mande pwofesyonél swen sante ou.

* Rele depatman sante zon ou oswa depatman
sante Eta a.

* Kontakte Sant pou Kontwol ak Prevansyon
Maladi (CDC, Centers for Disease Control and
Prevention):

- Rele nan 1-800-232-4636 oswa
- Ale sou sitweb CDC nan www.cdc.gov/vaccines

